
***************** 
 يوه آکاشوانی جموں ہے عبيدلرحمان تيں خبر سنُو۔

************* 
JKLA PROCEEDING 

جموں کشمير قانون ساز اسمبلی غا بجٹ اجلاس گو اج دوجو دن ہے تے اس دوران کئی اہم معاملات ور بحث   
گو سلسلو شروع ہو گيو ہے اج دن وستے تيار سوالاں گی فہرست غو جواب دين وستے ممبران تيار ہيں اس تيں  

علاوه ليفٹينٹ گورنر غا خطاب وستے شکريہ غو موشن مبارک گلُ گی طرفوں ٹوريو جے غو جس مانہہ اسمبلی 
گزشتہ روز شروع ہويا بجٹ اجلاس غی شروعات مانہہ ليفٹينٹ گورنر  غا خطاب وستے  ممنونيت غو اظہار 

 کرے غی۔
*************** 

CM BUDGET 
جموں کشمير قانون ساز اسمبلی مانہہ گزشتہ روز شروع ہويا بجٹ اجلاس غے دوران وزير اعلی عمر عبدالله 
نے قانون ساز اسمبلی غا تمام ممبراں ور زور پايو ہے کہ وے اسمبلی غے اندر صرف انُ معاملات نانہہ ہی 

زير بحث آنيں جن غا اثرات نال براه راست عوام متاثر ہو رہی ہے انُاں نے کہيو کہ يوه اجلاس قانون داناں نانہہ  
عوامی حدشات ور آواز چان جمہوريت نانہہ مضبوط بنان تے اثردار نمائندگی غو بهرپور موقعو فراہم کررہيو 

ہے وزير اعلی نے مزيد کہيو ہے کہ  اجلاس غے دوران نہ صرف عوامی ضروريات ور توجہ  دتی جے بلکہ  
جمہوريت خاطر بڑا فيصلہ وی کيا جئيں۔  علاقہ غی مجموعی ترقی تے مضبوط  

*********** 
UN CHIEF REMARKS JK 

جنيوا مانہہ انسانی حقوق کونسل غے دوران بولتا مانہہ اقوام متحده انسانی حقوق غا چيف واکر ترکر غا جموں 
کشمير تے منی پور غے متعلق دتا گيا بيان نانہہ بهارت نے  رد کردتو ہے اقوام متحده مانہہ بولتا مانہہ يو اين 

مانہہ بهارت غا مستقبل نمائينده آرندم بهاگچی نے ترک غا بيان غی ترديد کی تے کہيو کہ يوه بيان اتُ غی زمينی 
صورتحال نال مماثلت نہيں رکهتو۔موصوف  نے کہيو کہ جموں کشمير غے اندر امن غی صورتحال بہتر ہورہی  
ہے تے ووٹراں غی تعداد مانہہ اضافہ غے نال سياحت نانہہ کافی فروغ حاصل ہو رہيو ہے تے تيز رفتار ترقی  

ناں نے ترک غا اس بيان ور وی تنقيد کی جس مانہہ بجائے جموں کشمير غے علاقہ نانہہ وی ہو رہی ہے اُ 
صرف کشمير غا نام دتو گيو موصوف نے اقوام متحده نانہہ ايک متوازن لائحہ عمل اختيار کرن غی گل وی کہی  

 تے کہيو کہ جناب ترک غا بيان مانہہ يوکرين تے گازا غو زکر تهو ليکن انُ نے پاکستان غو زکر نہيں کيو۔ 
************** 

KHELO INDIA 
وستے   ۵٢٠٢وزير اعلی عمر عبدالله نے گزشتہ روز سول سيکرٹريٹ جموں مانہہ کهيلو انڈيا سرمائی کهيڈ  

kwig2025.comسرکاری ويب سائيٹ غی شروعات کی مارچ توڑی منعقد کرايا   ٢١مارچ تيں    ٩يہ کهيڈ مقابلہ  
جارہيا ہيں جس دوران الپائين سکينگ تے سنو بورڈنگ تيں علاوه کئی دوجا کهيڈ مقابلہ کرايا جئيں گا۔ وزير 

اعلی نے اس ضمن مانہہ کيا گيا انتظامات بارے پوچهيو تے کهيڈ منعقد کران آلا عملہ وستے بيک خواہشات غو  
اظہار کيو نوی شروع کی گئی ويب سائيٹ ور ہر طرح  غی تفصيلی معومات دستياب رکهی جئيں غی۔واضع ره 

کہ يہ کهيڈ مقابلہ فروری مانہہ منعقد ہونا تها ليکن کہٹ برف پين غی وجہ نال يہ کهيڈ مقابلہ ملتوی کيا گيا  
مارچ تيں انعقاد کيو جارہيو ہے۔ ٩تها۔ليکن انُ تازه برف باری ہون نال ان مقابلاں گو   

************* 
ECI CS 

واں لوک  ٨١بهارتيہ انتکابی کميشن نے جموں کشمير غا چيف سيکرٹری اٹل ڈلو نانہہ جموں کشمير غے اندر 
کرن ور انعام نال نوايو ہے واضع ره کہ جموں کشمير مانہہ  سبها  انتخابات غے دوران مثالی کارکردگی پيش

اشاريہ   ٨۵تيں بعد اتنی بڑی تعداد مانہہ ووٹراں نے اپنا حق رائے دہندگی غو استعمال کيو تے ريکارڈ  ٩٨٩١
پولنگ مرکز    ٩٢سو  ۶ہزار  ١١لکه ووٹراں وستے  ٧٨فی صد ووٹر اپنو ووٹ پاتا ديکهيا گيا اس دوران  ١١

قائم کيا گيا تها تے جموں کشمير غی تر ميم نو تيں بعد ہويا انتخابات مانہہ اس طرح گا مچالی کام ور چيف 
  سيکرٹری نانہہ انعام

 نال نوازيو گيو تے ايک مثالی ليڈرشپ سرٹفکيٹ وی دتی گئی۔
************** 

DIV COM HEALTH 
جموں غا خطائی کمشنر راميش کمار نے ضلع دوڈه تے کشتواڑ گے اندر اپريل مہينہ غا دوجا ہفتہ مانہہ  لايا   
جان آلا بڑا طبعی کيمپ خاطر منعقد ايک ميٹنگ غی صدارت کی روٹيٹری انٹرنيشنل غی طرفوں لايا جان آلا 

اس طبعی کيمپ مانہہ مفت طبعی خدمات فراہم کی جئيں گی اس ميٹنگ مانہہ ضلع غا افسراں تيں علاوه صحت 
شعبہ غا عملہ تے روٹيٹری انٹرنيشنل تنظيم نے حصو ليو تے طبعی کيمپ گی تيارياں غے نال عوام تک 

جانکاری  پُجان ور وی تبادلہ خيال کيو گيو اس دوران خطائی کمشنر نے متعلقہ اتهارٹی نانہہ ہدايت جاری کی 



ه جانکاری پہنچاويں تے اہل افراد نانہہ ايک ہفتہ تک چلن آلا اس کيمپ  کہ وے دور دراز علاقہ غا لوکاں تک يا 
  تيں فائدو

حاصل کرن غی جانکاری ديں ضلع انتظاميہ تے صحت محکمہ گا تعاون نال اس طبعی کيمپ مانہہ ڈاکٹراں غی 
 ايک تيم خصوصی طبعی خدمات فراہم کرے غی۔ 

************* 
ICC CHAMPIONS 

آئی سی سی چيمپينز مينز کرکٹ ٹرافی کهيڈ مقابلہ مانہہ اج بهارت غو مقابلو آسٹريليا غی کرکٹ ٹيم نال دبئی 
منٹ ور وے غی۔ ٠٣بج غے  ٢مانہہ وے غو اس کرکٹ مقابلہ غی شروعات تياڑی   

*************** 
ANNOUNCEMENT 

علاقائی خبراں  غا شعبہ آکاشوانی جموں غی طرفوں ضلع کٹهوعہ واسطے عارضی نامہ نگاراں يعنی پی ٹی  
  سی  غا 

پينل غی خاطر درخواست منگی گئی ہيں۔مجوزه پرفارمہ ور عارضی نامہ نگار غی پوسٹ مانہہ دلچسپی رکهن  
براں تيں  24آلا ايسا امُيدوار درخواست دے سکيں گا جہيڑا ضلع کٹهوعہ گا بسنيک ويں تے انُ غی عمر غی حد 

براں  غے بشکا ر وے۔ پی ٹی سی غی اس پوسٹ واسطے تعليمی قابليت پی جی ڈپلومہ يا صحافت غا شعبہ  50
  مانہہ

براں غو صحافت مانہہ تجربو مقرر کيو گيو ہے۔  2ڈگری  يافرِ تسليم شده يونيورسٹی تيں گرجويشن غے ہمراه 
اس تيں علاوه کمپيوٹر تے ورڈ پروسيسنگ نالے خبر اکٹهی کرن آلا آلات تے ميڈيا کوريج مانہہ تجربو وی  

 ضروری 
ہے۔عارضی نامہ نگار غی پوسٹ مانہہ دلچسپی رکهن آلا امُيدوار واسطے لازمی ہے جے  وه ضلع صدر دفتر 

کلو ميٹر غادائره  اندر رہائش پزير وے اس سلسلہ مانہہ درخواست  غی ہارڈ کاپی   10کٹهوعہ  مانہہ يا اس تيں 
مارچ  7ضروری دستاويزات غے ہمراه ہيڈ ريجنل نيوز يونٹ آکاشوانی پنجترتهی جموں مانہہ بزات خود آئينده

 ور دستياب ہے۔ www.newsonair.gov.in توڑی دينی ويگی۔ اس بارے مزيد جانکاری ويب سائيٹ
******************* 


